
25. juni 2025

Saluton leganto!

Her er siste Esperanto-nytt før sommaren, denne gongen med litt meir organisatorisk info enn til
vanleg. Har du kommentarar til nyhendebrevet, send ein e-post til bergen@esperanto.no.

God sommar til dykk alle! Bonan someron al vi ĉiuj!

Rydding og sommar-samling i
Oslo 2. juli
Ei handfull styremedlemer og andre aktive i
esperanto-forbundet planlegg å nytte dei første
juli-dagane til å rydde og organisere på
forbundskontoret i Olaf Schous vei 18 i Oslo.

Har du lyst til å treffe oss, er du velkomen innom
onsdag 2. mai kl. 18.00 for ein uformell prat.
Stort sett vil det vere folk på kontoret på dagtid
onsdag-laurdag denne veka, så stikk gjerne
bortom kontoret også på andre tidspunkt.

 

 

Eksotisk verdskongress for
esperanto-ungdommen
Kvart år arrangerer det internasjonale ungdoms-
esperantoforbundet TEJO sin eigen
verdskongress IJK. I år er arrangementsstaden
ekstra eksotisk for oss europearar: Cisarua, litt
sør for hovudstaden Jakarta i Indonesia. Frå 9. til
16. august kan deltakarane få med seg føredrag,
debattsirklar, kurs, spel, konsertar og ikkje minst
ei rekkje ekskursjonar, både til storbyar og ut i
naturen.

Så langt me kan sjå, har ingen nordmenn så langt
late seg freiste til å melde seg på, kanskje du blir
den første? Sjå https://ijk2025.tejo.org/ for meir
informasjon.

Stø kurs på landsmøtet
Fornya tillit til sitjande styre, konsentrasjon om kjerneoppgåvene og
økonomi i balanse er nokre stikkord for årets landsmøte i Norsk
Esperanto-Forbund, som fann stad digitalt 5. juni.

Også i tida framover vil styret prioritere medlemsbladet Norvega
Esperantisto, nyhendebrevet Esperanto-nytt, digitale kurs for
nybyrjarar, oppdatering av nettsidene og modernisering av
forbundslokalet Esperantonia. Våren 2025 er delar av lokalet leigd ut
som skriveverkstad for tre forfattarar, og landsmøtet gav full
tilslutning til å halde fram med dette utleiget, som sikrar både
inntekt og aktivitet i lokalet.

Godkjende årsmeldingar og rekneskap finn du på
https://esperanto.no/lm/lm2025/.

